
TÍÐINDI

Meirnýtslan á Glasi fær ikki 
starvsrættarligar avleiðingar fyri 
aðalstjórar

Meirnýtslan á Glasi eigur ikki 
at fáa starvsrættarligar avleiðing­
ar fyri aðalstjórarnar á Samferðsl­
umálaráðnum og Mentamálaráð­
num.

Tað er niðurstøðan í einari yv­
irskipaði meting, sum er gjørd 
um leiklutin hjá aðalstjórunum 
í sambandi við meirnýtsluna á 
Glasi.

Metingin byggir millum 
annað á frágreiðingina hjá 
Landsgrannskoðanini, frágreið­
ingarnar hjá aðalstjórunum 
á Samferðslumálaráðnum og 
Mentamálaráðnum og samrøður 
við nýggju leiðsluna hjá Lands­
verki. 

Í niðurstøðuni verður staðfest, 
at tað hevur verið meira enn trup­
ult hjá aðalstjór­ u ­
num á Samferðsl­
umálaráðnum og 
Mentamálaráð­
num at fáa greiðu 
á meirnýtsluni á 

Glasi, tí leiðslan á Landsverki upp­
lýsti heilt fram til oktober 2018, at 
játtanin fór at halda. Við støði í 
teimum upplýsingunum, sum eru 
fingnir til vega í málinum higartil, 
verður ikki mett, at tað er brot á 
eftirlitsskylduna hjá aðalstjóru­
num, at teir ikki vistu, at meir­
nýtslan á Glasi fór fram.

Løgmaður tekur niðurstøðuna 
til eftirtektar.

Tað er Gunn Ellefsen, advoktat­
ur, sum hevur ráðgivið Løgmans­
skrivstovuni í málinum. Eisini 
hava Løgmansskrivstovan og 

Lønardeildin í 
Fígg jar mál a­
ráðnum luttik­

ið í arbeiðinum.

Hvalastøð 
opin í 
summar

Hvønn fríggjadag til 30. 
august verður Hvalastøðin 
við Áir opin fyri almenning­
inum við rundvísing tríggjar 
ferðir um dagin.

Síðani 2011 hevur verið 
arbeitt við at umvæla og 
restaurera øll húsini á Hvala­
støðini. Hon var um at fara, 
og tað var í tøkum tíma, at 
varðveitingarætlanin fór í 
gongd. Verkætlanin er ikki 
liðug.

Hvalastøðin við Áir hjá 
norsk-skotsku fyritøkuni 
Christian Salvesen í Leith í 
Skotlandi byrjaði sítt virki í 
1905. Hon er tann einasta av 
teimum sjey norsku hvala­
støðunum í Føroyum, sum er 
varðveitt. Hvalastøðin við Áir 
er ein týðandi og einstakur 
ídnaðararvur.

Hevur tú hoyrt um Ebe­
nezer, Kristnastovu, Fuguna, 
Kvernuna og Tørkuna? Bein­
knúsarar, spøl, lýsitangar, 
mjølverksmiðja, smiðja, Plan­
urin, hús og bygningar standa 
sum varðar frá einari farnari 
tíð. Ein framsýning um hval 
og hvalaveiðu verður eisini at 
síggja inni í Smiðjuni.

Hvalastøðin hevur opið 
soleiðis í summar: Hvønn 
fríggjadag frá 12. juli til 30. 
august kl. 10.00 til 16.00. 
Kostnaður: Børn til og við 15 
ár: ókeypis. Vaksin 60 kr.
Pensjonistar 30 kr. Bólkar (á 
minst 10) 40 kr.

Klokkan 11.00, 13.00 og 
15.00 er rundvísing við guide. 
Tað kostar 20 kr. eyka. (Til ber 
eisini at ganga runt sjálvi)Í 
sambandi við at Hvalastøðin 
letur upp, skipa Tjóðsavnið 
og Sunda Kommuna fyri al­
mennari móttøku á Hvala­
støðini Fríggjadagin 5. juli 
2019 kl. 15.

Av teimum 842 innbodnu limunum til Oscar Akademiið 
eru helmingurin kvinnur, og sløk 30 prosent eru litt

Oscar Akademiið hevur boðið 
842 fólkum at gerast limir, harav 
helmingurin eru kvinnur.

Tað er fyrstu ferð nakrantíð, 
at parturin av kvinnum rakar 50 
prosent, skrivar tíðindastovan APF.

Í meira enn helminginum av 
deildunum hjá Akademinum, teirra 
millum deildin fyri filmsleikstjórar, 
framleiðarar og rithøvundar, eru 
bodnar fleiri kvinnur enn menn at 
gerast limir.

Akademiið hevur í fleiri ár 
fingið skotið í skógvarnar ikki at 
vera nóg margfalt við atlitið til kyn 

og uppruna hjá limunum.
Í 2015 og í 2016 fekk Oscarshowið 

eyðkevnið »Oscar So White« 
við tilsiping til allar teir hvítu 
tilnevndu sjónleikararnar.

Í ár eru sløk 30 prosent av 
teimum 842 innbodnu limunum úr 
59 londum litt.

Síðani 2015 er parturin av littum 
hækkaður frá 8 til 18 prosent.

Harumframt er luturin av 
kvinnum í Akademinum vaksin frá 
25 til 32 prosent.

Millum teirra, sum fyri kortum 
eru innboðin, eru stjørnur sum 

Lady Gaga, Adele, Claire Foy og 
"The Square"-sjónleikarin Elisabeth 
Moss, sum í løtuni er aktuell í 
sjónvarpsrøðini "The Handmaid's 
Tale".

Neyva talið av limum í 
Akademinum er ókent. Fyrr var 
ein avmarking á 6.000 limir, men 
talið kann nú liggja upp ímóti 9.000, 
metir AFP.

/ritzau/

Teir fýra peningastovnarnir, 
sum frá í dag bjóða Apple Pay eru:
•	 BankNordik
•	 Betri Banki
•	 Norðoya Sparikassi
•	 Suðuroyar Sparikassi

Apple Pay er lætt at taka í nýtslu, 
og brúkararnir hava við Apple Pay 
allar teir somu fyrimunirnar, sum 
eru tilknýttir teirra gjaldskort. Við 
eini iPhone og einum Apple Watch 
kunnu kundarnir rinda við Apple 
Pay í handlum, á matstovum, í 
hýruvognum, í sjálvtøkum, um­
framt á fleiri øðrum støðum.

Tá ið handlað verður við appum 
ella á alnótini í Safari við Apple 
Pay, er ikki neyðugt manuelt at 
tøppa inn kontuupplýsingar ella at 
endurtaka frakt- og fakturerings­
upplýsingar. Eitt og hvørt Apple 
Pay-keyp kann verða góðkent við 
Face ID, Touch ID ella eini einnýt­
iskotu.

Um BOKIS
BOKIS er felags innkeyps- og 
menningarfelag hjá Lokale Penge­
institutter og Landsdækkende 
Banker innan  kort- og gjalds­
midling.  Hetta samstarv fevn­
ir  um Sydbank, Spar Nord Bank, 
Arbejdernes Landsbank og Ny­
kredit Bank, umframt 53 stað­
bundnar bankar, sparikassar og 
samtøkukassar (andelskasser) í 
Danmark, Føroyum og Grønlandi. 
Tilsamans umboða peningastovn­
arnir umleið 45 prosent av danska, 
føroyska, grønlendska kortmidl­
ingsmarknaðinum.

Lady Gaga og Bradley Cooper stjólu myndina til Oscar-showið seianst, tá parið á sera romantiskan hátt 
framførdu stórhittið »Shallow« úr filminum »A Staris Is Born«, sum tey bæði vóru við í

Helvtin av 842 inn­
bodnum eru kvinnur

Aðalstjórar ikki revsaðir

SO KOM APPLE 
PAY TIL FØROYA


